
Cronica
dals Tamburs da Domat
Ina cronica ritgamain illustrada la-
scha reviver l’istorgia da success da
l’Uniun da tamburs da Domat. 3

Preschentaziun
da l’emna
Sin la pagina «Preschentaziun da
l’emna» porta LQ oz ina broschura
davart il cumportament cun chauns. 15

Sbagl d’investiders:
part 21

Tenor il titular dal premi
Nobel Daniel Kahne-
mann n’emprendan ils
investiders tendenzial-
main betg da lur sbagls.
Cun pitschens inputs
lain nus midar quai. Oz:
l’avegnir.

In proverbi di ch’ins emprendia
cun far sbagls. L’uman profite-
scha da las experientschas ch’el
fa. El ponderescha sapientiva-
main pertge ch’insatge è ì mal
u pertge ch'el ha gì success
cun ina chaussa. Questa moda
d'emprender è in recept che in-
vestiders adopteschan gugent
per la bursa – savens cun pauc
success.

Ils investiders tschertgan
tscherts musters en il passà
e chattan era quels. I dat nume-
rus manuals che explitgeschen
en lung ed en lartg la crudada
da tscherts curs en ina tscherta
situaziun. Ils investiders suon-
dan questas explicaziuns –
savens cun ina segirezza nun-
giustifitgada. Per regla en las
interacziuns a la bursa pli cum-
plexas – uschia ch’ins na po
betg adina profitar en l’avegnir
da quai ch'ins ha emprendì en
il passà.

Voss cussegliader d'investiziun
da la Raiffeisen As infurmescha
gugent persunalmain.

www.raiffeisen.ch

reclama

Alla tscherca d’emprendists
La digren dil diember da naschientschas fa quitaus als impressaris

■ (anr/gv) Mo treis emprendists
da scrinari fan uonn en Surselva
igl emprem onn d’emprendissa-
di. La media ei denton bunamein
diesch emprendists per onn.
Meins breigias da recrutar ils em-
prendists da miradur han ils im-
pressaris, mo en vesta alla digren dil
diember da naschientschas en Sur-
selva fan era els tutta breigia per an-

flar ils giuvens che fan miradur e
daventan pli tard polier e menaders
da baghetg. La davosa jamna ha
Daniel Blumenthal accumpignau
in tozzel scolaras e scolars dallas
duas davosas classas ad ina investa
al RockResort a Laax. El ei vicepre-
sident dalla Uniun dils impressaris
dalla Surselva e leu la persuna re-
sponsabla pils emprendists. «Il

RockResort ei in baghetg ideal per
mussar als scolars tgei ch’il miradur
presta.» Il deputau ha numnau la
professiun da miradur ina excellen-
ta basa per ulteriuras professiuns el
sectur dalla construcziun. In auter
bien argument per daventar mira-
dur seigi la buna paga.

Il miradur resta in um tschercau. L’Uniun dils impressaris dalla Surselva tscherca ils emprendists da miradur
cun differentas acziuns. MAD

Ils purs da latg pon trair flad
La schliaziun da la branscha è sin via

DA CLAUDIA CADRUVI / ANR

■ Per la fiera da latg è en vista
ina schliaziun che porscha
levgiament. La debatta da latg
e d’agricultura ier en il cussegl
naziunal è sa splegada a moda
pli temprada che spetgà. Per
proteger la chasa federala da de-
monstraziuns da purs han ins ba-
jegià si ier enturn l’entir bajetg
ina saiv cun filfier da spinas. Quai
n’avess betg fatg da basegn, per-
tge mo paucs purs han demonstrà
avant la chasa federala. En sala dal
cussegl naziunal ha la ministra
agrara Doris Leuthard explitgà
che la schliaziun, che la branscha
da latg ha proponì l’emna passa-
da, vegnia uss scritta or en il fegl
uffizial. Suenter decidia il cussegl
federal, sche la schliaziun saja va-
laivla per tuts durant in u dus
onns.

Pli che trenta oraturs èn s’ex-
primids en la debatta e suenter ha
la chombra gronda votà davart pli
che quaranta intervenziuns dal
sectur agrar. Hansjörg Hassler
(pps/GR) è stà levgià suenter la
debatta che la schliaziun da la

branscha da latg è sin buna via.
Ma er Andrea Hämmerle (ps/GR)
è s’exprimì a moda positiva, per-
quai che la roda na vegn betg ma-
nada enavos ed ins resta pli u
main fidaivel a la refurma agrara
ch’ins ha instradà.

Pertutgant il commerzi liber
è il cussegl naziunal suandà
las recumandaziuns da la mini-
stra agrara. I saja l’emprim da
contractar e suenter, sch’ils
resultats sajan sin maisa, possi-
an ins dir «gea» u «na» a l’aver-

tura da la fiera, ha Leuthard
ditg. Pliras intervenziuns cun la
finamira da smetter las con-
tractivas ha il cussegl naziunal
refusà.

Saiv cun filfier e spinas enturn l’entira chasa federala: Ins ha temì ina massiva demonstraziun, ma mo paucs
purs han chattà la via a Berna. KEYSTONE

Comedi, cant e bials umens
Ils Acabellos presentan lur emprem dc

a Vignogn
■ (anr/sr) «Stau eisi in bellezia
temps», dian ils nov cantadurs
dalla gruppa d’acapella Aca-
bellos. «In bellezia temps» ei lu
era il tetel da lur emprem disc
cumpact ch’ils Acabellos presen-
tan sonda, ils 12 da december a
Vignogn. A Vignogn sepresentan
quella sera era ils Cantatores del-
las noches largas da Mustér. Avon
che registrar las 13 canzuns pil dc

han ils Acabellos fatg ina pintga
turnea cun lur program. Che lur
cantar ha plaschiu han las hallas
pli che fullanadas a Trun e Falera
confirmau. Ein las canzuns aschi
bialas ni tgei ei lur misteri? «Igl ei
la cumbinaziun da comedi, cant
e bials umens», han ils cantauturs
rispundiu.

Sonda, ils 12 da december battegian ils Acabellos lur emprem dc cul num
«In bellezia temps». MAD

Campagna cunter NGF

■ (anr/fa) 19 associaziuns ed orga-
nisaziuns chantunalas dals secturs
da furmaziun e fatgs socials han
lantschà ier ina campagna cunter la
NGF grischuna.

Il pled tudestg «Zusammenhalt»
va dapart, ils bustabs crodan… Il
comité «Na a la NGF grischuna» ha
preschentà ier a Cuira als repre-
schentants dals meds da massa il
placat da sia campagna. Cun agid
da quel e cun numerusas occurren-
zas d’infurmaziun en tut il chantun
vulan els persvader a la populaziun
grischuna da dir ils 7 da mars 2010
na a la Nova concepziun da la guli-
vaziun da finanzas e da la repartizi-
un da las incumbensas tranter il
chantun e las vischnancas (NGF).
Fabio Cantoni, il president da las
persunas che instrueschan en Gri-
schun LEGR, Gabriela Aschwan-
den che presidiescha l’Associaziun
dals cussegls da scola dal Grischun
ACSG, Diego Farrér, il qual maina
la gestiun da la Procap Grischun e
Catrina Räber, la presidenta da la
Centrala per dunnas Grischun, han
manegià che la NGF surduman-
dass las vischnancas e pegiurass la
qualitad da l’instrucziun e dals ser-
vetschs socials.

Ils Diabolics?
(anr) In set emischiuns ha tscher-
nü il public las 10 chanzuns ru-
mantschas chi faran part al final
a Lugano. Ils «Diabolics» da la Val
Müstair sun eir da la partida. La
nouva dad esser gnü tschernü sco
gruppa chi fa part al final da la
concurrenza han dudi ils quatter
musicants e la musicanta da la Val
Müstair cun stupefacziun: Daspö
ons nu concerteschan els nempe
plü regularmaing. Giò da tuot
sun els però cuntschaints e lur toc
«Jau ta n’ha jent» es dvantada cult
pro pitschen e grond. Chi sun in-
somma ils Diabolics?

Caltschiel ei modern
■ (anr/sr) Dacuort ha Marlis Can-
dinas retschiert in dils premis da
promoziun dil cantun Grischun.
La designra da moda oriunda da
Sumvitg habitescha a Basilea nua
ch’ella dozescha egl institut da mo-
da dalla scol’aulta. Egl agen atelier
creescha ella sias collecziuns da mo-
da. Entgins da ses models ha ella
gia astgau exponer ni presenter a
revistas da moda egl exteriur ed en
Svizra. Siu giavisch pil futur ei da
saver producir per la vendita.

